Derivasow 3 – mis Est 2016 – Arta!
Dydh da dhywgh hwi oll.  Ow hanow yw Pol Hodge hag yth ov vy Sodhek Ragdres Porthkellys – mes lies a wor hemma!
Lemmyn ha ni ow tyski dhe’n fleghes Skol Halwynn taklow dell yw usys; istori daskevys, keskows sempel, liwyow, niverow, henwyn-tyller teythyek, h.e. y skrifsyn ni kan yn arbennek rag Halwynn.  Dee re rekordyas Band an Dre Hellys ow kwari Dons an Fer orth Dydh Flora.  Yth esa edhom a henna rag nag yw es gwitha Terry Wogan mes dha benn!  Ytho mar kyllir kana hemm yw an geryow  

Hag oll a-dro, pub maghteth bal,
stenor ha tiek, dyworth an hal.
Ni oll a dheuth rag keskan dha
A bub sorn an bluw a Wendrona.

Tus Trenyer ha Karnmynowys,
Berres, Karnki ha Porthkellys.
Ni a dheuth rag performya
Dyworth an bluw agan Gwendrona.
Yth esa towlen kavos an fleghes kana homma mes yth esa esa fowt a dermyn.  Nessa trymis y fia chons dhe wul yndella.  Marthys da o kerdhes dres an hal wosa dyski yn skol.

